JIN DAN SYAITAN

Jin dan syaitan adalah alam ghaib yang tidak diketahui hakikat sebenar mereka kecuali Allah.
Tentang kewujudannya telah dibuktikan oleh al Quran, Hadis dan sepakat ulama.

Jin dan syaitan adalah umat yang berakal yang mumayiz (tahu baik dan buruk), diutuskan
Rasulullah saw kepada mereka. Mereka diperintahkan beriman dengan Allah swt,
mengesakanNya dan menyatakan pengabdian kepadaNya.

Pendapat ulama tentang penciptaan jin:

1- Jin adalah antara makhluk Allah swt, mereka berasal dari keturunan lblis seperti
manusia berasal dari keturunan nabi Adam a.s. Di antara mereka ini ada yang beriman dan
kafir. Ini adalah pendapat al Hasan al Basri

2- Diriwayatkan daripada Ibnu ‘Abbas bahawa keturunan Iblis adalah syaitan. Manakal jin
adalh jenis yang lain, mereka adalah anak jin. Mereka seperti manusia sebahagiannya ada
yang beriman dan ada yang kafir.

Pendapat pertama adalah lebih tepat.
Ini kerana Allah swt telah menyebut bahawa penciptaan jin adalah dari angin panas

daripada api dan Allah swt juga menyatakan tentang iblis bahawa :
“dia adalah berasal dari golongan jin, lalu dia menderhaka terhadap perintah Tuhannya”.

Allah swt menyebut “tentang kejadian syaitan) melalui lidah (ungkapan) syaitan:
“Engkau (wahai Tuhan) jadikan daku dari api”.

Oleh itu jin adalah ciptaan Allah swt daripada api. Mereka berubah kepada jisim yang
halus yang mampu menjelma mengikut apa yang diingininya Mereka juga mampu melihat
kita namun kita tidak mampu melihat mereka, berdasarkan firman Allah swt: “Sesungguhnya
Syaitan dan kaumnya melihat kamu dengan keadaan yang kamu tidak dapat melihat
mereka. Sesungguhnya Kami telah menjadikan Syaitan-syaitan itu teman rapat bagi orang-
orang yang tidak beriman”.

Dalil yang mengesahkan kewujudan jin:
* Kewujudan jin telah disabitkan oleh al Quran dan hadis.

Dinamakan satu surah lengkap dengan nama mereka. Allah swt menyebut di dalam surah
ini : Golongan jin mendengar dakwah Islam, sebahagian mereka mendapat petunjuk
dengan cahaya Islam. Firman Allah swt : “Dan bahawa sesungguhnya (dengan datangnya
Al-Quran, nyatalah) ada di antara kita golongan yang beragama Islam dan ada pula
golongan yang (kufur derhaka dengan) menyeleweng dari jalan yang benar; maka sesiapa
yang menurut Islam (dengan beriman dan taat), maka merekalah golongan yang
bersungguh-sungguh mencari dan menurut jalan yang benar (14) Adapun orang-orang
yang menyeleweng dari jalan yang benar, maka mereka menjadi bahan bakaran bagi
Neraka Jahanam (15)”.

* Golongan jin mendengar al Quran, Firman Allah swt : “Dan (ingatkanlah peristiwa)
semasa Kami menghalakan satu rombongan jin datang kepadamu (wahai Muhammad)
untuk mendengar Al-Quran; setelah mereka menghadiri bacaannya, berkatalah
(setengahnya kepada yang lain): Diamlah kamu dengan sebulat-bulat ingatan untuk
mendengarnya! Kemudian setelah selesai bacaan itu, kembalilah mereka kepada
kaumnya (menyiarkan ajaran Al-Quran itu dengan) memberi peringatan dan amaran”.

* Allah swt mengarahkan mereka bersama manusia seperti firman Allah swt : “Wahai
sekalian jin dan manusia! Kalau kamu dapat menembus keluar dari kawasan-kawasan
langit dan bumi (untuk melarikan diri dari kekuasaan dan balasan Kami), maka cubalah
kamu menembus keluar. Kamu tidak akan menembus keluar melainkan dengan satu
kekuasaan (yang mengatasi kekuasaan Kami; masakan dapat)! [33] Maka yang mana
satu di antara nikmat-nikmat Tuhan kamu, yang kamu hendak dustakan? [34]”.

Firman Allah swt kepada golongan kafir pada hari kiamat: “Wahai sekalian jin dan

manusia! Bukankah telah datang kepada kamu Rasul-rasul dari kalangan kamu sendiri,
yang menyampaikan kepada kamu ayat-ayatKu (perintah-perintahKu)” .

Sekumpulan ulama kalam (ilmu tauhid) menafikan kewujudan jin. Mereka mengubah
ayat-ayat berkaitan jin dan mengatakan : Yang dimaksudkan dengan jin dan syaitan itu
ialah orang kafir di kalangan manusia.

Pendapat ini adalah menyeleweng dari kebenaran, kerana al Quran dengan jelas
menyebut kewujudan alam jin ini dan diberi tanggungjawab seperti manusia.

Dalil daripada hadis begitu banyak berkaitan perkara ini:

Nabi saw telah bertemu mereka dan menyampaikan dakwah kepada mereka. Golongan
jin mendengar al Quran dan beriman kepadanya, Nabi saw memuji mereka ketika
membaca surah ar Rahman kepada orang ramai dan mereka diam. Nabi saw berkata:
Sesungguhnya golongan jin lebih baik daripada kamu, apabila aku membaca ayat

(()L:Jg.? \-‘Ng!) NT L“S;L{%) Maka yang mana satu di antara nikmat-nikmat Tuhan kamu,

yang kamu hendak dustakan (wahai umat manusia dan jin)?
- mereka berkata: Tidak ada sedikitpun daripa nikmat-nikmat tuhan kami akan dustakan,
puji-pujian untuk Engkau ya Tuhan kami”.

SYAITAN

Syaitan adalah golongan jin yang derhaka dan tentera iblis. Peranan mereka adalah
menghiaskan kejahatan kepada manusia dan jin, menjauhkan mereka daripada kebaikan.
Nabi saw menyebut tentang golongan ini: “Sesungguhnya syaitan bergerak dalam tubuh
anak Adam melalui saluran darah”.

- Dalil mereka juga diberi tanggungjawab iaitu firman Allah swt: “Dan (ingatlah) Aku tidak
menciptakan jin dan manusia melainkan untuk mereka menyembah dan beribadat
kepadaKu”.

dan firmanNya lagi: “Wahai sekalian jin dan manusia! Bukankah telah datang kepada

kamu Rasul-rasul dari kalangan kamu sendiri, yang menyampaikan kepada kamu ayat-
ayatKu (perintah-perintahKu)”.

4
Ulama berbeza pendapat tentang hakikat jin dan syaitan ini kepada dua pendapat:
Pertama : jin dan syaitan, hakikat kedua-duanya berbeza.

- Jin adalan jisim berbentuk angin lembut yang mampu menjelma dalam
pelbagai bentuk. Lahir daripadanya perbuatan yang aneh, sebahagian
mereka beriman lagi taat dan sebahagian lain kafir lagi derhaka.

- Syitan adalah jisim daripada api, tugasnya adalah menjadikan diri seseorang
terjerumus dalam hawa nafsu dan kesesatan.

Kedua: Jin dan syaitan, hakikat kedua-duanya adalah satu iaitu jisim daripada api yang
berakal dan boleh menjelma dalam bentuk baik atau buruk.

- kecualijin itu merangkumi yang taat dan yang derhaka.

- syaitan pula adalah nama bagi yang derhaka dan melampaui batas.

Kesimpulannya:

Kewudujan jin dan syaitan adalah sabit di dalam al Quran dan hadis.
- Mereka dicipta daripada api dan hakikat kedua-duanya adalah sama.
- setiap manusia ada teman daripada malaikat dan teman daripada syaitan
- teman daripada malaikat akan menyuruhnya dengan kebaikan dan
menggalakkannya melakukan perkara tersebut.
- teman daripada jin akan menyuruhnya dengan kejahatan dan
menggalakkannya melakukan perkara tersebut

KEMATIAN
Beriman dengan kematian:

Berlakunya kematian adalah realiti yang boleh dirasai dan bukannya daripada perkara
ghaib.

Soalan: Bagaimana wajib beriman degan kematian?

Jawapan: Beriman dengan kematian yang dikenakan ke atas kita pada syarak berdasarkan
dua bentuk:

Pertama: Kita beriman bahawa setiap makhluk akan binasa dan tidak kekal kecuali Allah
swt sahaja.

Firman Allah swt: “Segala yang ada di muka bumi itu akan binasa (26) Dan akan kekallah
Zat Tuhanmu yang mempunyai Kebesaran dan Kemuliaan (27)”

- Golongan yang menentang perkara ini ialah golongan Dahriyyun (Ateis) yang tidak
beriman dengan Allah swt dan hari akhirat. Mereka berkata: Dunia ini hanyalah lebih baik
untuk diluahkan atau lebih sesuai untuk ditelan”.

Kedua: Sebab kematian adalah berakhirnya ajal (tempoh masa) yang telah ditetapkan
oleh Allah swt kepada kita.

- Golongan yang menentang perkara ini ialah golongan Tabi’iyyun (aliran natural) yang
menisbahkan setiap sesuatu kepada alam semulajadi. Mereka mentafsirkan kematian itu
disebabkan kecacatan sistem alam semulajadi.

Allah swt telah memberitahu kepada kita bahawa kematian itu akan datang apabila
berakhirnya ajal yang tercatat dalam ilmu Allah swt:

FirmanNya: “apabila sampai ajal maut kepada salah seorang di antara kamu, lalu diambil
(nyawanya) oleh utusan-utusan Kami (malaikat); sedang mereka pula (malaikat itu) tidak
cuai (dalam menjalankan tugasnya)”.

Kematian itu melalui malikat yang ditugaskan mengeluarkan roh daripada jasad

Firman Allah swt: “Katakanlah (wahai Muhammad); Nyawa kamu akan diambil oleh
Malikil Maut yang ditugaskan berbuat demikian ketika habis ajal kamu, kemudian kamu
akan dikembalikan kepada Tuhan kamu (untuk menerima balasan)”.

Firman Allah swt lagi: “sehingga apabila sampai ajal maut kepada salah seorang di antara
kamu, lalu diambil (nyawanya) oleh utusan-utusan Kami (malaikat); sedang mereka pula
(malaikat itu) tidak cuai (dalam menjalankan tugasnya)”.

Kematian adalah sunnatullah pada makhluknya yang tidak akan terlepas dari sesiapapun.
Firman Allah swt: “Sesungguhnya engkau (wahai Muhammad) akan mati dan
sesungguhnya mereka juga akan mati”.

Firman Allah swt: “Dan Kami tidak menjadikan seseorang manusia sebelummu dapat
hidup kekal (di dunia ini). Maka kalau engkau meninggal dunia (wahai Muhammad),
adakah mereka akan hidup selama-lamanya? (34) Tiap-tiap diri akan merasai mati dan
Kami menguji kamu dengan kesusahan dan kesenangan sebagai cubaan dan kepada
Kamilah kamu semua akan dikembalikan. (35)”.

Kematian inilah adalah hakikat sebenar yang dirasai dan berlaku dalam kehidupan
manusia.

Hukum mengingkari kematian:

Orang yang mengingkari kematian dalam bentuk syarak tersebut adalah kafir, kerana ia
mengingkari perkara yag telah diputuskan kewujudannya dalam al Quran dan hadis.

Kejadian manusia:
Manusia terdiri daripada roh dan jasad. Jasad adalah sebahagian daripada alam realiti,
ianya tertakluk kepada pengetahuan manusia untuk mengetahuinya, menjaga dan

melindunginya daripada penyakit dan mengubatinya apabila ditimpa dengan apa-apa
penyakit.

AJAL ORANG YANG DIBUNUH
Pendahuluan

Wajib beriman bahawa manusia dan semua kehidupan, jin dan malaikat tidak akan mati
sehinggalah cukup tempoh masanya yang telah ditentukan oleh Allah untuknya, sama ada
ia mati kerana sampai ajalnya atau mati terbunuh dengan apa-apa punca daripada bentuk
pembunuhan seperti seseorang yang dibunuh oleh orang lain.

Orang yang terbunuh dan penjelasan perbezaan pendapat tentang ajalnya:

Pertama: Mazhab Ahli Sunnah — bagi setip manusia ada satu ajal sahaja, tidak dilewatkan
dan tidak juga diawalkan. Orang yang dibunuh itu mati dengan ajalnya yang telah
ditetapkan oleh Allah swt untuknya.

Firman Allah swt: “Bagi tiap-tiap umat ada tempoh yang ditetapkan; maka apabila
tempohnya tiba, tidak dapat mereka melambatkannya sesaatpun dan tidak dapat mereka
menyegerakannya”.

Ayat ini merangkumi umat manusia dan lainnya.

Firman Allah swt: “Dan tidak seekor pun binatang yang melata di bumi dan tidak seekor
pun burung yang terbang dengan kedua sayapnya, melainkan mereka umat-umat seperti
kamu”.

Daripada Anas bin Malik r.a, bahawa Rasulullah saw bersabda: “Sesungguhnya Roh al
Qudus (Jibril a.s) membisikkan di hatiku bahawa seseorang itu tidak akan mati sehingga
disempurnakan rezeki dan ajalnya”.

Orang yang tidak mati disebabkan pembunuhan maka ia akan mati pada tempoh yang
telah ditetapkan oleh Allah swt untuknya. Kematiannya disebabkanpembunuhan bererti
umur yang ditetapkan untuknya itu telah berakhir.

Balasan orang yang membunuh terhadap perbuatan dan usahanya serta ia menyalahi
perintah Allah swt supaya menjaga nyawa dan tidak melanggarnya. Perkara initidak
bertentangan dengan sabda Rasulullah saw: “Barangsiapa yang suka supaya Allah swt
melapangkan rezeki untuknya dan dipanjangkan umurnya maka hendaklah ia
menyambung hubungan kekeluargaannya”.

Hadis ini dapat diandaikan kepada salah satu daripada dua perkara berikut:

1- Maksud (4-19.-T L} %) dipanjang umur ialah keberkatan umurnya, di mana ia

akan melakukan amalan soleh dengan banyak yang tidak mampu dilakukan oleh
orang lain untuk melakukannya dalam waktu yang lama.

2- Penambahan yang disebut di dalam hadis adalah tentang apa yang ada di dalam
kitab catatan malaikat. Allah swt gantungkan pertambahan umur dalam
melakukan ketaatan sebagai menyatakan keadaan perkara tersebut, sedangkan
Allah swt mengetahu hambanya itu akan meyambung hubungan kekeluargaan
atau tidak menyambungnya. Sudah tentunya ilmu Allah swt itu pasti terjadi.
Firman Allah swt: “Allah menghapuskan apa jua yang dikehendakiNya dan Dia
juga menetapkan apa jua yang dikehendakinya dan (ingatlah) pada sisiNya ada
"Ibu segala suratan".

Pendapat kedua: Mazhab Muktazilah
Mengikut Muktazilah tentang ajal orang yang dibunuh terdapat tiga pendapat:

Pendapat pertama — oleh al Ka’bi dari kalangan Muktazilah mengatakan : Pembunuhan
itu perbuatan orang yang membunuh dan kematian itu perbuatan Allah swt. Orang yang
dibunuh bukanlah mati. Hujah bagi pendapatnya ialah firman Allah swt: “Demi
sesungguhnya! Jika kamu mati atau terbunuh, sudah tentu kepada Allah jualah kamu
akan dihimpunkan (untuk menerima balasan)”.

Bentuk penghujahan bagi beliau ialah dihubungkan “pembunuhan” dengan “kematian”.
(jt) Kata hubung ini memberi maksud ianya berbeza — yang menunjukkan orang yang

dibunuh tidak mati dan di sana terdapat dua ajal : ajal bunuh dan ajal mati, sekiranya
tidak dibunuh orang yang terbunuh itu nescaya ia akan hidup sehingga ajal matinya.

Jawapan kepada pendapat di atas : Maksud ayat ((i;fé &555) ialah mati tanpa sebab (telah

I L
sampai ajalnya) dan (v:l:ﬁ 3)) ianya terjadi dengan sebab tertentu.

Pendapat kedua: Bagi kebanyakan golongan Muktazilah — bagi orang yang dibunuh itu
adalah satu ajal sahaja iaitu ajal mati. Orang yang membunuh telah memutuskan ajal
orang yang terbunuh. sekiranya tidak dibunuh orang yang terbunuh itu nescaya ia akan
hidup sehingga ajal yang telah ditetapkan oleh Allah untuknya.

Pendapat ketiga: bagi Abu Huzail al ‘Alaf iaitu salah seorang pemimpin Muktazilah: bagi
orang yang dibunuh itu adalah satu ajal sahaja iaitu waktu ia dibunuh. Sekiranya ia tidak
dibunuh maka ia akan tetap juga mati pada waktu tersebut (waktu ia dibunuh).

- Pendapat ini menepati pendapat Ahli Sunnah.

SMU(A) Meheliah, Tumpat, Kelantan

